
Hydrographie.


SA Figure eſt celle d’vne vieille femme, veſtuë d’vne 
Robe de gaze d’argent faite en ondes, ayant par
deſſus ſa teſte quantité d’Eſtoilles, en ſa main droite
vne Carte de nauigation auec vn Compas, en la 
gauche vn Nauire, & à ſes pieds vne Bouſſole.

On la peint vieille, pour la raiſon que nous auons dite en la 
Figure de la Geographie. Quant à ſa Robe de gaze, elle eſt vn
ſymbole de l’Eau, & de ſon mouuement ; le principal objet de 
cét Art conſiſtant en la deſcription des Mers, dont elle prend
les dimenſions auec la Bouſſole, entierement propre à la Nauigation,
qui eſt le ſujet pour lequel on luy met vn Compas dans
vne main, & vn Nauire en l’autre. 

